№13 дәріс (2 сағат) 
Дәрістің мазмұны: Экрандық қойылымның сценарийімен жұмыс
Сценарийлi ұсыныс, әдеби сценарий, сценарийлi жоспар, бейне мәтiн, телесюжет.  Режиссерлық сценарий, кадр сыртындағы мәтін – түсінік (комментарий), экрандық публицистикадағы сөздiң қызметі.
  Теледидарлық бағдарламаларды бастағанда студияның шеңберінде қалыптасқан канондарды ұстану керек, фонотекадағы, телекиномұрағаттағыларды, музыкалық заставкаларды, «шапкілерді», бейнезаставкаларды, т.б. қолдану керек. Теледидарда басқа да әр түрлі арнайы эффекттер, компьютерлік графика, анимация (мультипликация), перделер, қаптаулар, стоп-кадрлар, салынған немесе фотозаставкалар, бейнелеудің аралық элементтері қолданылады. 
Бағдарламаның басында, сюжеттерді алмастыру кезінде және финалдық заставканың алдында авторлардың, хабарды жасаушылардың атын, шығармашылық және техникалық бригаданың құрамын қайталау қажет.
Сюжет мәтiні, бағдарламалар алдын ала жазылады және бейнелеудің астына «қиыстыру» жазылады. Бейне түсірілгеннен кейін мәтiн жазу сирек кездеседі, мұндай әдiсті көбіне ТД кіші формасына: сюжеттерге, роликтерге, сурет салуға қолданады. 
Мәтінді, оның оқылуын бағдарламаның жалпы стиліне, жалпы үндесе кірігуге арқау болу үшін сөйлесу үлгісінде жасау орынды. Мәтіннің стилистикасы мен оның айтылуы бағдарламаның міндетімен айқындалады. Мәтін көрсетілген бейнелеулерді қайталамауы керек. Ол бейнелеуді толықтырып, түсіндіріп, түсінік беріп драматургия заңдылығымен, конрапункт заңдылығымен құрылады. 
Дәл, қатал «дикторлық» мәтiн бейнелеу астында дәл қиыстыруды талап етедi. Пленка кадрлары мен сөйлемдерді құбылту – авторлық мәтiн, түсiнiк және авторлық көшiрмемен бiр жерден шығады.

